
V. KAFLI 
Viðurlög, brottfall og gildistaka. 

10. gr. 

Viðurlagaákvæði. 

Með brot gegn samþykkt þessari fer samkvæmt ákvæðum 33. og 34. gr. laga nr. 7/1998 

um hollustuhætti og mengunarvarnir og 24. gr. laga nr. 55/2003 um meðferð úrgangs. 

11. gr. 

Brottfall og gildistaka. 

Framangreind samþykkt Gerðahrepps, Grindavíkurbæjar, Reykjanesbæjar, Sandgerðis- 

bæjar og Vatnsleysustrandarhrepps, staðfestist hér með skv. 25. gr. laga nr. 7/1998 um holl- 

ustuhætti og mengunarvarnir til þess að öðlast gildi við birtingu. Jafnframt fellur úr gildi 

samþykkt nr. 271/1981 um sorphreinsun og sorpeyðingu á Suðurnesjum. 

Umhverfisráðuneytinu, 19. apríl 2005. 

F. hr. 

Ingimar Sigurðsson. 

Sigurbjörg Sæmundsdóttir. 

AUGLÝSING 
um deiliskipulag að Stóra-Núpi í Skeiða- og Gnúpverjahreppi. 

Stóri-Núpur í Skeiða- og Gnúpverjahreppi, deiliskipulag bæjarþyrpingar. 

Í samræmi við skipulags- og byggingarlög nr. 73/1997 samþykkti hreppsnefnd Skeiða- 

og Gnúpverjahrepps þann 1. júní 2003 deiliskipulag bæjarþyrpingar á kirkjustaðnum Stóra- 

Núpi í Gnúpverjahreppi hinum forna. 
Markmið með deiliskipulaginu er að stækka kirkjugarðinn að Stóra-Núpi, samræma 

aðkomusvæðið og bílastæði fyrir bæjarhúsin, kirkju og kirkjugarð. Einnig að afmarka lóð 

fyrir hverja húseign og gera nýja byggingarreiti vegna væntanlegrar þróunar á staðnum. 

Skipulagsreiturinn er 2,3 ha og nær til kirkju. kirkjugarðs og bæjarþyrpingar á báðum jarð- 

arhlutum. 
Uppdrættir hafa hlotið þá meðferð sem skipulags- og byggingarlög mæla fyrir um. 

Deiliskipulagið öðlast þegar gildi. 

Laugarvatni, 29. apríl 2005. 

Skipulagsfulltrúi uppsveita Árnessýslu, 

Arinbjörn Vilhjálmsson.


